
Vairagya Panchakam

ವೈರಾಗ್ಯಪಂಚಕಂ

ಕ್ಷೋಣೀಕೋಣಶತಾಂಶಪಾಲನಕಲದ್ದುರ್ವಾರಗರ್ವಾನಲ-

ಕ್ಷುಭ್ಯತ್ಕ್ಷುದ್ರನರೇಂದ್ರಚಾಟುರಚನಾಂ ಧನ್ಯಾಂ ನ ಮನ್ಯಾಮಹೇ .

ದೇವಂ ಸೇವಿತುಮೇವ ನಿಶ್ಚಿನುಮಹೇಯೋಽಸೌ ದಯಾಲುಃ ಪುರಾ
ದಾನಾಮುಷ್ಟಿಮುಚೇ ಕುಚೇಲಮುನಯೇ ದತ್ತೇ ಸ್ಮ ವಿತ್ತೇಶತಾಂ .. 1..

ಶಿಲಂ ಕಿಮನಲಂ ಭವೇದನಲಮೌದರಂ ಬಾಧಿತುಂ
ಪಯಃ ಪ್ರಸೃತಿಪೂರಕಂ ಕಿಮು ನ ಧಾರಕಂ ಸಾರಸಂ .

ಅಯತ್ನಮಲಮಲ್ಪಕಂ ಪಥಿ ಪಟಚ್ಚರಂ ಕಚ್ಚರಂ
ಭಜಂತಿ ವಿಬುಧಾ ಮುಧಾ ಹ್ಯಹಹ ಕುಕ್ಷಿತಃ ಕುಕ್ಷಿತಃ .. 2..
ಜ್ವಲತು ಜಲಧಿ ಕ್ರೋಡ ಕ್ರೀಡತ್ಕೃಪೀಡ ಭವ ಪ್ರಭಾ-
ಪ್ರತಿಭಟ ಪಟು ಜ್ವಾಲಾ ಮಾಲಾಕುಲೋ ಜಠರಾನಲಃ .
ತೃಣಮಪಿ ವಯಂ ಸಾಯಂ ಸಂಫುಲ್ಲ ಮಲ್ಲಿ ಮತಲ್ಲಿಕಾ
ಪರಿಮಲಮುಚಾ ವಾಚಾ ಯಾಚಾಮಹೇ ನ ಮಹೀಶ್ವರಾನ್ .. 3..

ದುರೀಶ್ವರದ್ವಾರಬಹಿರ್ವಿತರ್ದಿಕಾ-
ದುರಾಸಿಕಾಯೈ ರಚಿತೋಽಯಮಂಜಲಿಃ .
ಯದಂಚನಾಭಂ ನಿರಪಾಯಮಂತಿ ಮೇ
ಧನಂಜಯಸ್ಯಂದನಭೂಷಣಂ ಧನಂ .. 4..

ಶರೀರ ಪತನಾವಧಿ ಪ್ರಭುನಿಷೇವಣಾಪಾದನಾ-
ದಬಿಂಧನಧನಂಜಯಪ್ರಶಮದಂ ಧನಂ ದಂಧನಂ .

ಧನಂಜಯವಿವರ್ಧನಂ ಧನಮುದೂಢಗೋವರ್ಧನಂ
ಸುಸಾಧನಮಬಾಧನಂ ಸುಮನಸಾಂ ಸಮಾರಾಧನಂ .. 5..

(ಕಾಚಾಯ ನೀಚಂ ಕಮನೀಯವಾಚಾಮೋಚಾಫಲಸ್ವಾದಮುಚಾ ನಯಾಚೇ .

ದಯಾಕುಚೇಲೇ ಧನದತ್ಕುಚೇಲೇ ಸ್ಥಿತೇಽಕುಚೇಲೇ ಶ್ರಿತಮಾಕಿಚೇಲೇ ..)

ನಾಸ್ತಿ ಪಿತ್ರಾರ್ಜಿತಂ ಕಿಂಚಿನ್ನ ಮಯಾ ಕಿಂಚಿದಾರ್ಜಿತಂ .

ಅಸ್ತಿ ಮೇ ಹಸ್ತಿ ಶೈಲಾಗ್ರೇ ವಸ್ತು ಪೈತಾಮಹಂ ಧನಂ .. 6..

..ಇತಿ ವೇದಾಂತದೇಶಿಕೇನ ರಚಿತಂ ವೈರಗ್ಯಪಂಚಕಂ ಸಂಪೂರ್ಣಂ ..

The verse sequence may differ from print to print.

